
A' BHASCAID BHEAQ FHLURS. 

O'n Bheurla. 

CAIB. X V . 

THAINIG COBHAIR BHO NEAMH. 

Shuidh Mairi sios air a' chloich aig 
taobh a' bhalla, ann an dubhar nan 
craobhan arda giubhais, agus shuadh 
i a suiiean le 'neapaigin, a bha nise 
fliuch leis na deoir. Bha a cridhe air 
a mhuchadh le bron, agus cha ghabh 
e innseadh cho durachdach 's cho 
dealasach 'sa bha i 'g urnaigh. 

"O, mo Dhia," thuirfc i, le guth 
bronach, "nach 'eil aingeal agad a 
sheallas domh an rathad 's an coir 
dhomh triall 1 " 

Anns a' cheart am sin chual' i guth 
boidheach ag radhainn a h-ainm : 
" 'Mhairi, 'Mhairi! " Sheall i suas le 
geilt 's le ioghnadh ; chunnaic i agh-
aidh bhoidheach, shoilleir, coltach ri 
aingeal. suiiean bha lasadh le carina b-
neas, gruaidhean daifchte mar bhlath 
ubhail, ceann ''us guailnean air an 
leth-fhalach fo dhualan de dh' fhalt 
or-bhuidhe, an com air a chomhdach 
'an deise cho geal ris an t sneachda— 
bha an samhla soilleir, comharraichte 
so na sheasamh ma coinneamh an 
solus na gealaiche. Chrith Mairi, 
thuit i sios air a gluinean, agus 
ghlaodh i a mach : " 0 , mo Dhia, gu 
de tha mi 'faicinn ! An d' thainig 
aingeal as nam flaitheas 'gam chuid-
eachadh ! " 

" A Mhairi ghaolaich ! " fhreagair 
an samhla, "cba 'n aingeal mise; 
cha 'n 'eil annam ach creutair talmh-
aidh mar tha thu fhein, gidheadh tha 
mi tighinn 'thoirt cuideachaidh dhuit. 
Dh' eisd Dia ri d' urnaigh. Coimhead 
gu math orm feuch an aithnich thu 
mi." 

"Dia bhos mo chionn !" ghlaodh 
Mairi; "O, 'si, 'si a th' ann, a Bhan-
larl' Amelia ! Ciamar a thainig 
sibhse, a bhaintighearn' urramaich, 
'san aite eagallach so an am so de 'n 
oidhche, cho fada bho 'ur dachaidh t " 

Thog a Bhan-iarla gu socrach o'n 
lar i, ghlac i i 'na lamhan, ph6g i air 
falbh a deoir, agus thubhairt i, " A 
ghaoil, a ghaoil, a Mhairi ! Rinn 
sinne gle chearr ortsa! Is ;dona 
'chaidh an toileachadh a thug thu 
dliomhsa, uair 'gan robh an saoghal, 
leis a bhascaid so, a phaigheadh. 
Ach thainig do neo-chiontas, ma 
dheireadh, an uachdar. 0 , saol an 

urrainn thu mathanas a thoirt duinn 1 
mathanas a thoirt do m' pharantan 
'us dhomhsa 1 Ni sinn an call suas 
cho math 'sa's urrainn duinn. Thoir 
mathanas duinn, a Mhairi a ghraidh !" 

"Na bi labhairt 'san doigh sin, a 
bhaintighearn' urramaich," fhreagair 
Mairi, 's na deoir a ruith o suiiean. 
Bhuin sibh gle chairdeil rium, an lorg 
na mearachd bhochd a chaidh a 
dheanamh. Cha do smaointich mise 
riamh air gamhlas a bhi agam ruibh ; 
bha mi a ghnath a smaointinn le 
gradh 's le taingealachd air cho math 
'sa bha sibh dhomh. Is e bha 'ga 
mo ruigheachd gu m' chridhe gu 'n 
robh sibhse, a bhaintighearna ghradh-
aich, agus 'ur parantan fiachail a 
smaointean nach robh annam-sa ach 
creutair suarach, aingidh. Is e 
bha mi miannachadh, os cionn a 
h-uile rud, gu 'n tuigeadh sibhse gun 
robh mi neo-chiontach, agus dheon-
aich Dia am fabhar sin a dheanamh 
rium. Moladh d'a ainm ! " 

Binn a Bhan-Iarla greim daingeann 
air Mairi fad uine, agus bha a deoir a 
sileadh gu dluth. Leig i 'suil an sin 
air an uaigh aig a casan, chuir i a 
lamhan an glacaibh a cheile gu, 
daingeann, agus le cridhe bronach 
thubhairt i : O, 'dhuine ghradhaich, 
urramaichte, tha thu ann ad shineadh 
an so 'san talamh fhuar, thusa dha 'n 
d' thug mi gradh o m' 6ige; thusa 
'rinn a chreathal's na charadh mi 'n 
am naoidhean; 'si 'bhascaid so, do 
thabhartas deirionnach dhuinne, a dh' 
aobharaich do bhas. O, nach robh 
thu fhathast be6 ! los gu 'm faodainn-
sa sealltainn aon uair eile 'nad ghnuis, 
agus gu 'n iarainn mathanas airson 
an eucoir a rinn sinn oirbh ! O, 
nam bitheamaid 'nar faicill ni b' 
fhearr agus barrachd earbs' a chuir 
a d' onair dheafbhte, a sheann-duiu' 
fhiachail, cha bhitheadh tu 'n ad shin­
eadh an sin, bha thu fhathast be6 
'nar measg! 0 , thoir math anas 
duinn; 'an so aig d' uaigh tha mi 
'gealltuinn airson mo pharantan, an 
call nach urrainn duinn a dheanamh 
suas dhutsa, gu 'm paigh sinn e 
dubailte dha d'- nighinn! O, thoir 
mathanas duinn ! " 

"Mo clireach ! a bhaintighearna ur­
ramaichte," arsa Mairi, "cha robh an 
gamhlas bu lugha aig m' athair uair 
sam bith ri aon de 'n teaghlach 
agaibh. Gach maduinn 'us feasgar 
bhiodh e 'g urnaigh air ur son, mar 
bu ghnath leis, an Ichburg. Bha e 

'toirt a bheannachd oirbh eadhon 'se 
dol a dh' ionnsaidh a' bhais. ' A 
Mhairi,' ars' esan, beagan mu 'n do 
chaochail e, 'tha mi creidsinn gu 
laidir gu 'n tuig ar bean-churaim urr­
amaichte fhathast nach 'eil thu ciont-
ach, agus gu 'n ordaich i do thilleadh 
far d' fhograidh. Innis, ma ta, do 'n 
Iarla choir's do 'n Bhan-Iarla 's do 
dh' Amelia, a bha mi 'giulain cho trie 
na leanabh air mo ghairdeanan, gu 'n 
robh, gu uair mo bhais, mo chridhe 
ian de speis, de ghradh, 's de thaing-
ealachd dhaibh.' Creid mi, a bhain­
tighearn' urramaichte, b' iad sin na 
ceart fhacail a thubhairt e." 

Is ann a nise 'thoisich a Bhan-Iarla 
air gal da rireadh; ma dheireadh 
thubhairt i : "Trobhad, a Mhairi, 
suidh sios lamh rium air a' lie so. 
Cha 'n urrainn mi 'n uaigh so fhagail 
fhathast. Tha an t-aite so cho sitheil 
ri flaitheanas fhein ; tha beannachd 
d' athair ag iathadh mu 'n cuairt 
duinn ! " 

CAIB. X V I . 

JKAl! A TTIUJT DO 'N BHAINTIGHEARN' 

AMELIA TIGHINN AN RATHAD. 

'Nuair a shuidh iad air an lie 'sa 
ehuir Amelia a lamh mu 'n cuairt air 

. Mairi, thubhairt i: "Tha e ro shoilleir 
gu bheil Dia maille riut, a Mhairi; 's 
ann an doigh gle iongantach a chuir 
E mis' an rathad gus do chuideach-
adh. Feumaidh mi, 'sa chiad aite, 
innse dhufc ciamar a thachair sin. 
Thainig a chuis mu 'n cuairt gu 
nadurra agus gu faoin, ach gidheadh, 
an doigh iongantach, a tha sealltuinn 
oeartas De. 

"Bho 'n am a fhuair sinn a mach 
gu 'n robh thu neo-chiontach, cha 
lobb sith no fois agamsa. Bha thusa 
agus d' athair daonnan fa chomhair 
m' inntinn*. Creid mi, a' Mhairi, 's 
iomadh deur a shil mi air do shon. 
Bha mo pharantan a foirbheis air do 
shon anns gach cearn, ach cha b' 
urrainn duinn guth a chluinntinn mu 
d' dheighinn. Bho cheann tri latha 
thainig m' athair, mo mhathair 's mi 
fhein gu caisteal an righ, anns a 
ehoille so, faisg do 'n bhaile. Tha 'n 
caisteal air a leigeadh suas bho 
cheann fhichead bliadhna, agus cha 'n 
'eil a fuireach ann ach am maor-coille. 
Tha m' athair, mar tha fios agad, na 
ard mhaor-coille, agus tha e mar 
fhiachaibh air an drasda cordadh a 
dheanamh a thaobh connsachaidh tha 

mu chriochan fridhean a' phrionnsa. 
Bha e fad an lath' an diugh 'sa choille 
comhla ri da thighearna de choigrich, 
a thainig air an turus cheudna. B' 
fheudar dha m' mhathair am feasgar 
a chuir seachad comhla ris na mnath-
an uaisle agus ri nighean fear de na 
tighearnan. Bha mise ro-thoilichte 
nach robh feum ac' ormsa, oir cha 
toigh leam an doigh 'sam bi an 
fheadhainn ud a cur seachad na 
h-aimsir. Bha 'm feasgar cho ciuin's 
cho briagha as deigh teas an latha; 
chaidh a ghrian fodha cho gaolach 's 
an aird-an-iar, air eul na coille 
dhorcha, ghiubhasach, a th' air a 
breacadh an sud's an so le creagan 
aillidh ; agus bha mi air mo thogail 
cho mor le dreach is coltas an aite's 
gu 'n d' iarr mi cead sgriob a ghabhail 
ann am fionnaireachd an fheasgair. 
Dh' fhalbh nighean a mhaoir comhla 
rium. Choisich sinn romh 'n bhaile 
bheag ; bha geat' a chladha fosgailte : 
bha na leacan-uaigheach a soillseach-
r.dh le gaithean na greine a bha nise 
dol fodha. Bu toigh leam riamh a 
bhi leughadh an sgriobhaidh air 
leacan-uaigheach. Dhruigheadh e orm 
gle mhor a bhi leughadh mar a dh' 
fhalbh an gille no 'n nighean 6g, am 
blath na h-6ige, agus bithidh mi 
faireachdain seorsa do thoileachadh 
bronach 'nuair a le.ughas mi ainm 
nam feadhnach a fhuair aois mhor. 
Tha na ceathramhnan a th' air na 
leacan, cuideachd, ged tha iad air an 
cuir sios car mi-dhoigheil, air an 
sgriobhadh le deagh run, agus togaidh 
iad dcagh smaointean annam; agus 
tha gach sgriob a th' air mi do 'n 
chladh na bhuannachd mor dhomh 
gus caithe-beatha ni 's fhearr a lean-
ailt as deigh sin. 

"Chaidh sinn a steach do 'n chladh. 
'Nuair a leugh mise chuid bu mhotha 
de na sgriobhaidhean, thuirt nighean 
a' mhaoir rium : 'Seallaidh mi dhut 
a nise uaigh tha fior bhoidheach— 
uaigh duine bhochd—aig nach 'eil 
leac idir, no sgriobhadh, ach tha gaol 
dleasnach a nighinn 'ga sgeudachadh 
na 's fhearr na ealain an fhir-ghrabh-
alaidh. Faic thall ud, fo dhubhar 
nan craobh, am preas r6s fo bhlath, 
agus a' bhascaid bheag, bhoidheach 
fhlurs air an uaigh ! ' Chaidh mi 
suas ri taobh, agus cha "b'^urrainn mi 
gluasad a laiach nam bonn le ioghn­
adh. Air a chiad shul dh' aithnich 
mi a' bhascaid a bha mi feorach mile 
uair ma deighinn as deigh dhuibh 

falbh a Ichburg. Bheachdaich mi ni 
bu dluitbe oirre: 'a i bb' ann gun 
teagamh, agus ged a bbithinn an 
teagamh mu deighinn bha na litrich-
ean, ceud litrichean m' ainme, 'na 
dhearbhadh gu leor gu 'r i a bh' ann. 
Thoisich mi an so ri faoighneaohd mu 
d' dheighinn fhein 's mu d' athair. 
Dh' innis nigheann a' mhaoir dhomh 
mar thainig sibh thun Baile na 
Craoibh Ghiubhais, mar a dh'fhas d' 
athair tinn, agus cho muladach 'sa bha 
thusa airson a bhais. 

"Chaidh mi far an robh an sagart-
paraisde, agus fhuair mi e na dhuine 
ciatach. Dhearbh easan gu'n robh 
gach ni a chuala mi fior, agus dh'innis 
e dhomh moran tuilleadh mu d' mhath-
as-sa. Bha mi airson a dhol gun dail 
gu taigh an tuathanaich, ach chaidh 
an uine seachad orm cho ealarnh 
ag eisdeachd ris an t-sagart, 
agus gu'n d'thainig an oidhche. 'Gu 
de a ni mi? arsamise', 'thae tuilleadh 
is anamoch gu dol 'g a coimhead an 
nochd, agus feumaidh sinn falbh am 
maireach 'sa chamhanaich.' Chuir an 
sagart fios air a' mhaighstir-sgoil, 
dh'iarr e air a dhol gun dail go taigh 
an tuathanaich agus thusa 'thoirt gu 
thaigh fhein. 

" 'An e 'nighean sin, Mairi bhochd?' 
ars' am maighstir-sgoil. Cha ruig mi 
leas dol cho fada sin 'g a h-iarraidh. 
Tha i 'n drasda 'caoidh's a 'g osnaich 
aig uaigh a h-athar. Mo thruaighe, a 
nighean bhochd ! Tha mi'n dochas 
nach cuir am nmlad as dhi fbein ! 
Chunnaic mi i tromh'n dorus. an am 
a jha 'n clag a bualadh airson na h-
urnaigh fheasgair, agus mi fiiein a cuir 
ceart an t-seann chioc 's an eaglais 
fiach an cumadh e air siubhal fhad 's 
a bhitheadh na h-urraehan mor 's an 
aite.' 

"Bha toil aig an t-sagart bheannaich-
te mo leanailt gu ruig uaigh d'athair; 
ach ghuidh mis air mo leigeil air 
falbh leam fhein, chionn bha fios aig 
mo chridhe gu'n amaisin ort gun seol-
adh air bith. Dh'iarr mi air an sin a 
dhol far an robh mo pharantan agus 
innse dhaibh far an robh mi, los nach 
bitheadh urad churam orra mu'm 
dheighinn. Is ann mar so, fo fhreas-
dal De, a thug an bhascaid fhlurs 
sinne 'rithisd cuideachd aig uaigh 
d'athair chaoimh." 

"Is ann," fhreagair Mairi, 's i toirt 
suil thaingeil suas go neamh, " 'So 
mar a chuunaic Dia iomchuidh. 
Ghabh e truas ri m' dheoir 's ri m' 
chianalais. O, a mhathas agus a 
ghaol domh-sa! Their daoine nach 
eil Dia ni's fhaide a cuir aingiean a 
thoirt cobhair da chuid creutairean a 
tha f ulang. Ach tha dearbhadh agam 

, 'n arn cbas -fhein, gu bheil. 
., fhathasd a cuir a nuas aingiean 
'•• riochd u. .oinc—creutairean 
ach, lan baigh 'us truais, coltach 

ris an bhaintighearn' uasail, Amelia, 
a tha le carrantachd bheo ag aotram-
achadh air an fheadhainn 'tba fulang. 

'Se Dia a stiuir do cheumanan an rath-
ad so, agus a threoraich thu thun an 
ionad so, far an do tharruinn do 
theachd solas is co-fhurtachd, mar 
theachdaireachd aingeil." 

Chuir Amelia stad oirre ag radh, 
"Tha mi 'g innse dhut gur e'n gnoth-
uch a's mutha tha mise 'toirt fanear 
's a tha 'gam lionadh le geilt urram-
ach ro cheartas De, an ceartas sin a 
tha, ge nach fhaicear e, a riaghladh 
beatha gach aon. Faic Ceit, an aon 
namhaid sin a's mutha 'th'agad an 
diugh air talamh, cha robh i am meor-
achadh no smaointinn air rud sam 
bith ach cia mar a dh'fhuadaicheadh i 
thusa as mo chridhe-sa, gus aite a 
dheanamh dhi fhein ann. Air a shon 
sin, dheilbh i droch bhriag, agus bha 
i 'n duil gu'n deach am plot leatha. 
Ach ma dheireadh, bha bhriag sin 
mar reusan air i 'chall gu buileach an 
earbs a bh'againne aisde 'n toiseach, 
agus air thusa dh'fhas mile uair ni bu 
ghradhaiche le m' chridhe na bha thu 
riamh. Thug i ionnsaidh air thusa 
'sgaradh bhuamsa gu brach; bha i ro 
bhosdail 'nuair chaidh aic' air do chuir 
air fdgradh fad do bheatha; ann an 
uaill a h-aingidheachd 's na 'solas 
mallaichte thilg i gu ardanach a bhas­
caid ma d' chasan; ach aig a cheann 
ma dheireadh, bha 'n gniomh olc sin 
—ge beag a shaoil i—na chean-aobh-
air air sinn a dh'fhaighinn comhla 
rithisd. Chionn 's i 'bhascaid ud a 
leig ris domhsa far an robh thu 'gabh-
ail tamh. Tha e gle fhior, 'n uair tha 
Dia maille ruinn, is coma co tha 'n ar 
n'aghaidh ; oir tha Dia a tionndadh 
gach olc, a tha daoine aingidh a 
feuchainn ri dheanamh oirnn, gu ar 
math ; agus ar naimhdean a's mutha, 
ged a bhios iad a strith ri cron, 's ann 
da rireadh a deanamh feum duinn a 
tha iad. Tha 'ar sabhaladh an lamhan 
ar naimhdean,' nor cuideachd 'sa chas 
so. 

"Ach innis domh a nise," ars' a 
bhaintighearn' Amelia, "ciamar a 
thnit dhut a bhi cho anamoch aig an 
uaigh, agus de bu choireach thu bhi 
gal cho tursach." 

Dh'innis Mairi mar a chaidh a 
tionndadh air falbh gu maslach o 
Bhaile na Craoibh Ghiuthais, rud a 
chuir ioghnadh as ur air a' Bhan-Iarla 
chaomh. "Gu firinneach," ars ise, 
"se Dia a chuir an rathad mi, an uair 
a bha thusa fo bhron ro-throm, agus 
'n ad 'amhghair a' sileadh dinar cho 
dluth, 's a 'g urnaigh ris cho dian air 
son cobhair a dheanamh ort. Tha 
dearbhadh as ur agad an so air na 
bha mi 'g radhainn ruit, gu'm beil 
Dia a tionndadh gu 'r buannachd an 
t-olc tha ar naimhdean a feuchainn ri 
dheanamh oirnn. Bha'bhean chruaidh-
chridheach am beachd dolaidh a 
dheanamh ort, 'n uair a thionndaidh i 
a, mach as a taigh thu. Ach gu'n 
fhios di-fhein's ann a chuir i thu am 
lamhan-sa 's an lamhan mo phar­
antan a bha cho deonach air a coth-

rom fhaighinn gus do dheanamh sona. 
"Ach a nise," ars a bhaintighearna, 

's i 'leanailt air bruidhinn, "tha'n t-
am againn 'bhi falbh. Tha mo phar­
antan a 'toirt ceill dhiom. Tiugainn 
a Mhairi, a ghraidh, cha leig mi as mo 
shealladh tuilleadh thu; agus 's a' 
mhaduinn, feumaidh tu falbh comhla 
ruirm." 

Bha Mairi fo bhron ri bhi cuimh-
neachadh gu'r gann gu'n d'thigeadh 
i 'n rathad so tuilleadh ; dh'fhag i 
beannachd aig an uaigh ghradh-
aichte ; agus bha e ro-dhuilich leath' 
i fhein ag shlaodadh air falbh bhuaipe. 

Rug a Bhan-iarla gu cairdeil air a 
gairdean, agus thubhairt i : "Tuig-
aian, tiugainn, a' Mhairi, agus bheir 
leat a' bhascaid fhlurs ; bithidh mar 
so cuimhneachan beag agad air d' 
athair nach maireann. A n aite bas-
caid, a chuir thusa le gradh dleasnach 
air an uaigh, cuiridh sinn leac a their 
toileachadh dhut. Tiugainn, tha thu 
deonach air sgeulachd an fhaine a 
chluinntinn ; innsidh mi dhuit i air 
an rathad." Air gairdeanan a cheile, 
fo sholus cuin na gealaiche, dh'fhabh 
iad suas thun an t-sean chaisteil. 

(JRi leantuinn.) 

SGEULACHDAN ARABIANACH. 

Beder, Prionnsa Phersia. 

CAIB. III . 

Fhreagair i an righ, agus thuirt i, 
"Gus am fiosrachadh a thoirt do righ 
Phersia air am bheil iarrtus cho mor 
aige, smaoinichi'oh co dhiubh tha no 
nach 'eil a bhith ann an daorsa, fad 
air falbh o mo dhuthaich fhein, gun duil 
sam bith agam ri'faicinn gu brath 
tuilleadh,—agus mo chridhe gu bris-
teadh le bron a chionn dealachadh ri 
m' mhathair, ri m' bhrathair, ri m' 
chairdean, agus ri m' luchd-eolais,— 
na aobhar mor gu leor air son mi 
bhith 'na mo thosd fad na bliadhna 1 
Tha gradh do 'n duthaich do 'm buin 
sinn a' cheart cho nadarra dhuinn's a 
tha gradh do ar paiantan; agus tha 
bhith ann an daorsa 'na shuidheach-
adh a tha do-ghiulan do gach aon anns 
am bheil de thur 's de thuigse na 
chuireas luach air saorsa. Gun teagamh 
sam bith theid aig dfioine aig am bheil 
cumhachd mor 'nan lamhan, air a 
chorp a chumail ann an daorsa; ach 
cha 'n urrainnear gu brath an toil 
agus an inntinn a chumail ann an 
daorsa. Agus faodaidh bhur mor-
achd sin a thuigsinn do m' thaobhsa. 
Is e gnothach iongantach a th' ann 
nach do lean mise eisimpleir mhoran 
eile de chreutairean truagha mi-fhor-
tanach, a tha 'nochdadh gu 'm bheil 
saorsa toile agus inntinn aca an uair a 
tha iad a' cur lamh 'nam beatha fhein, 
a chum faighinn a lamhan dhaoine a 
tha 'deanamh ainneart orra." 

" A bhaiutighearna," ars' an righ, 
"tha mi deimhin gu 'm bheil thu ag 

innseadh na firinn ; ach gus a nis, b ' 
e mo bharail gu 'm bu choir do bhoir-
ionnach briagha, eireachdail, turail, 
tuigseach mar a tha thusa, a bha cho 
mi-fhortanach's gu 'n do thachair dhi 
a bhith ann an daorsa, a bhith 'g a 
meas fhein gle shona fo riaghladh 
righ." 

"Mo thighearna," ars' ise, "mar a 
dh' ainmich mi dhuibh mar tha, ge b' 
air bith co a bhios ann an daorsa, cha 
'n 'eil righ air an talamh a's 
urrainn a chumail fo smachd. Ach 
tha sibhse a' bruidhinn air boirionn-
ach a tha cho briagha 's gu 'n toir i 
air righ tuiteam ann an gaol oirre. 
Ma thachras dhi a bhith ann an inbhe 
iosail, is i mo bharail gur coir dhith a 
bhith 'ga meas fhein gle fhortanach 
ma ghabh as righ tlachd dhi, ged a 
bhiodh i ann an daorsa. Ach ma 
thachras dhi a bhith ann an co-inbhe 
ris an righ fhein, ciod an sonas a 
bhios aice, an uair a chi i i-fhein ann 
an daorsa an deigh dhi a bhith air a 
toirt air falbh le foirneart o a paran-
tan, agus ma dh' fhaoideadh, o 'n 
duine og air an do thuit i ann an trom 
ghaol, agus nach teid as a h-aire fhad 
's a bhios i beo ? Agus an uair a tha 
'm boirionnach so ann an co-inbhe ris 
an righ a cheannaich i, faodaidh sibh 
a thuigsinn gu 'm bheil i ann an 
suidheachadh gie dheuchainneach, 
gle thruagh, agus gle bhron-
ach, agus gu 'm faod i a bhith 
air a brosnachadh le eu-dochas gu 
iomadh ni a dheanamh nach 'eil ceart." 

Chuir na briathran a labhair i iogh­
nadh gu leor air righ Phersia, agus 
thuirt e, " A bhaintighearna, am bheil 
e comasach, mar a tha mi tuigsinn o 
do chainnt, gu'm bheil an fhuil 
rioghail annad ? Ma 's e do 
thoil e, leig ris dhomhsa, tha mi 
guidhe ort, na nithean sin gu 
leir a tha ann an duathar orm. Thoir 
fios dhomh anns a' mhionaid co na 
parantan sona sin a chuir thun an 
t-saoghail boi rionnach cho maiseach 
riut; co iad do bhraithrean, do 
pheathraichean, agus do chairdean; 
agus, os cionn gach ni, co dh' ainm a 
tli' ort fhein V 

"Mo thighearna," ars' ise, "is e m' 
ainm, Gulnara a' Chuain. Agus b' e 
m' athair—ach tha e nis marbh—aon 
de na righrean cho cumhachadh 's a 
bh' anns a' chuan. An uair a dh' 
eug e, dh' fhag e an rioghachd aig 
Saleh, mo bnrathair. Is e nighean 
righ a tha 'nam mhathair; agus- bha 
'h-athair air aon de na righreari cho 
cumhachdach's a bh' anns a' chuan." 

Bha sith iomlan againn air feadh 
na rioghachd gu leir gus an do'thois­
ich aon de na righrean a bh' anns a' 
choimhearsnachd againn ri farmad a 
ghabhail ruinn. Thainig e le armachd 
ro mhor a chogadh 'nar n-aghaidh 's 
gun sinn'D ar faireachadh, agus ghlac 
e mu dheireadh cearma-bhaile na 
rioghachd. Tharr sinne as a lomach 
air eiginn comhladh ri beago.c de dh1 

oifigich dhileas a dhluth-lean ruinn an 
uair a bha sinn 'nar n-eiginn. 

Rinn mo bhrathair gach ni 'na cbo-
mas gu na naimhdean fhuadach am 
niach as an rioghachd. Air lath' 
araidh thug e mise steach d'a sheomar, 
agus thuirt e, " A phiuthar, faodaidh 
na gnothaichean a's lugha 'ghabhas 
sinn os laimh a dhol uaireannan 'nar 
n-aghaidh. Is docha nach teid agam-
sa air na naimhdean fhuadachadh am 
mach as mo rioghachd, agus is mo a 
tha de churam orm mu dheidhinn 
ciod a thachras dhutsa na tha orm mu 
dheidhinn mo chliu fhein. Air eagal 
gu 'n eirich beud sam bith dhut, bu 
ghle thoil leam d' fhaicinn posda. 
Ach anns t-suidheachadh thruagh 
anns am bheil sinn a nis, cha 'n 'eil 
mi faicinn cia mar is urraiun duit 
posadh ri aon de phrionnsachan a' 
chuain; agus air an aobhar sin bhith-
inn anabarrach toilichte na'n aontaich* 
eadh tu aon de phrionnsachdan na 
fcalmhainn a phdsadh; Tha mi deas 
gus gach ni 'nam ehomas a dheanamh 
a chum so a chur air aghart ma bhios 
tu fein toileach. Tha mi deimhin 
nach 'eil a h>aon dhuibh, ciod sam 
bith cho cumhachdach's a tha e, nacll 
biodh gle thoileach do phosadh, o'n a 
tha thu'nad bhoirionnach cho briagha." 

Bhrosnaich na briathran so a labhair 
mo bhrathair gu corruich mhor mi< 
Thuirt mi ris : " A bhrathair, tha 
fhios agad gu 'n d' thainig mise, a' 
cheart cho math riut fhein, o righrean 
's o bhan-righrean a' chuain, agus nach 
'eil boinne de dh' fhuil righrean na 
talmhainn annam. Air an aobhar sin 
tha mi 'cur romhan nach pos mi fear 
sain bith a th' ann an inbhe's isle na 
mi fhin na's mo na rinn iadsan ; agus 
cho luath's a tbuigmigu 'n d' thainig 
mi o theaghlach rioghail a bha ro 
aosda agus urramach, thug mi boidean 
nach posainn fear sam bith a bhiodh. 
ann an inbhe na b' isle na mi fhin. 
Cha toir an suidheachadh iosal anns 
am bheil sinn a nis orm mo ruintean 
atharrachadh. Agus ma chailleas 
tusa do bheatha 'feuchamn ri do 
rioghachd a shaoradh o do naimhdean, 
is fhearr leamsa am bas fhaighinn 'na 
do chuideachd na deanamh mar a tha 
thu 'g iarraidh orm a dheanamh." 

Bha mo bhrathair ro dheonach gu 
'm posainn, agus rinn e na b ' urrainn 
e gus a thoirt orm a chreidsinn nach 
robh righrean na talmhainn dad air 
dheireadh air righrean a' chuain. 
Chuir so moran a bharrachd corruich 
orm, agus labhair esan briathran 
searbha rium a chuir cradh air mo 
chridhe. Dh' fhag e mi cho mi-thoil-
ichte dhiom fhin's a b' urrainn a bhith; 
agus anns an t-suidheachadh mhi-
thoilichte so, leum mi a grunnd a' 
chuain suas gu ruige Eilean na Geal-
aich. 

Ged a thug an staid mhi-thoilichte 
anns an robh mi orm a dhol do 'n 
eilean ud, bha mi ann an tomhas riar-
aichte leis an t-samhchair a bh' agam 

ann. Ach a dh' aindeoin cho faic-
leach's gu 'n robh mi, thainig duine 
ro urramach, maille ri aireamh dhe 
'sheirbhisich, orm gun fhios domh an 
uair a bha mi 'nam chadal, agus thug 
e leis mi dh' a thaigh fhein. Bha e 
ag radh gu 'n robh gaol mor aige orm, 
agus rinn e na b' urrainn da a chum 
toirt orm tuiteam ann an gaol air, 
An uair a chunnaic e nach tugadh 
gach caoimhneas a bha e 'nochdadh 
dhomh orm tlachd a ghabhail dheth, 
dh' fheuch e ri toirt orm geilleadh 
dha an aghaidh mo thoile. Ach cha 
robh mi fad' a' toirt air gu 'u do 
ghabh e aithreachas air son mar a 
rinn c. Mu dheireadh reic e mi ris a' 
mharsanta o 'n do cheannaich sibhse 
mi. Bha'm marsanta so 'na dhuine 
turail, caoimhneil, cneasda; agus fad 
an turus mhoir a bh' againn a' tigh-
inn an so, cha d' thug e aobhar gear-
ain sam bith dhomh. Agus a thaobh 
bhur morachd-sa, mur b'e gu 'n do 
nochd sibh urram mhor dhomh, air 
son am 'bheil mi nis a' toirt moran 
taing dhuibh, agus gu 'n d' thug sibh 
iomadh dearbhadh soilleir dhomh gu 
'm bheil gaol mor agaibh orm ; agus 
mur b' e gu'n do chuir sibh air falbh na 
mnathan a bh' agaibh; tha mi ag 
innseadh dhuibh gu soilleir nach robh 
mi air fuireach maille ribh. Bha mi 
air mi fhin a thilgeadh am mach air 
an uinneig so do'n chuan, agus bha mi 
mi air a dhol air thoir mo mhathar, 
mo bhrathar, agus mo luchd-daimh. 
Mur b' e gu 'n d' fhas mi leith-trom-
ach, cha 'n 'eil teagamh nach robh mi 
air teicheadh air falbh. Ach a nis o 
'n a tha mi anns an t-suidheachadh so, 
cha b'urrainn domh toirt air mo mhath­
air 's air mo bhrathair a chreidsinn 
gu 'n robh mi ann an daorsa aig righ 
mor cumhachdach mar a tha sibhse. 
An aite a chreidsinn gu 'n robh mi 
ann an daorsa, is ann a bhiodh iad ro 
dhiumbach dhiom a chionn mi thoirt 
masladh orm fhin. Ach codhiubh is 
e mac no nighean a chuireas mi thun 
an t-saoghail, bheir e orm nach deal-
aich mi ribhse gu brath ; agus air an 
aobhar sin, tha mi 'n dochas nach bi 
mi na's fhaide mar shearbhanta 'n 'ur 
sealladh, ach mar aon a tha ann an 
co-inbhe ribh fein." 

(Ri leantuinn.) 

BLIAMNA THEARLAICH. 

LE IAIN srAC-CHOINNICH. 

CAIB. X I I . 
N A GAEIL A N N AN D U N E I D E A N N AN DEIGH A' 

BHLAIK. 

'S gann a bha e tri uairean an 
deigh a' bhlair 'nuair a chunnacas na 
Cam-Shronaich a tighinn a staigh do 
Dhuneideann le'n cuid piobairean a 
cluich agus na brataichean a thug iad 
bho thrupairean Iain Chop' aca sgaoil-
te ri'n crannaibh, a' cuir an ceill do 
mhuinntir a bhaile gu'm bu led fein 
buaidh na teugbhaiP. Ach cha tainig 

a mhor-fheachd do Dhuneideann gus 
an ath latha, agus be sin Di-d6mh-
naich. Thainig na Fineachan n-an 
aon reang fhada an deigh a cheile a 
steach aig geat iochdrach a bhaile, le 
pioban a's brataichean, a's iolaichean 
buaidh-chaithream, bha na brataich­
ean a thug iad bho'n arm-dhearg 
sgaoilte aca ri taobh an cuid brataich­
ean fein, bha na ghlac iad mar phrios-
anaich de'n arm-dhearg ag imeachd as 
an deighe, agus bha iad ma thuaiream 
a leth cho lionmhor riu fein. Bha 
air an fhior dheireadh a' chobhartach 
a ghlac iad air an namhaid ; agus na 
daoine leointe ga'n giulan air cairtean. 
Cha tainig Tearlach fein coladh ris a' 
mhor-fheachd, ach thainig e ma fheas-
gar a chum luchairt Bioghail Dhun-
eideinn, agus rinn m6ran de mhuinn­
tir a' bhaile fhailteachadh ieis gach 
suaicheantas eibhneis agus meoghail. 

Aig an am so ghiulan an Prionnsa 
e fein gu suairc, air an fheasgar sin 
[a b'e di-Sathurn,] chuir e nos a ci.uin 
gach Pears-Eaglais sa' bhaile dheth 
gach seors' aidmheil agus creud, gach 
fear dhiu a thaigh-aoraidh fein a 
thoirt air ; ach an deigh sin cha deach 
a h-aon de na h-Eaglaisean suidhicht' 
fhosgladli air an t-Shabaid, bha na 
ministearan air teicheadh as a' bhaile 
leis an eagal air feasgar di-Sathurn, a 
thaobh am Prionns' a bhi air leo, de 
chreideimh an t-sagairt. 'Nuair a 
chual' am Prionnsa so, air an ath dhi-
Sathurn, chur e mach an ath ghairm, 
anns na briathran so:—"Tha 'm 
Prionns' ag iarraidh air a phobull 
dheth gach aidmheil agus creud an 
ionadan aoraidh fa-leth a thoirt orr' 
air cm Donach so tighinn, cha 'n eil e 
na thlachd no na bhuannach dhasan, 
iad a dh' fhantainn asda. Tha e mar 
an ceudna air son a dheanamh aith-
nichte, nach ann air son ioma-ruagh-
adh as leth creideimh a thog e 
'chlaidheamh ach air son a choir dhli-
gheach, shaoghalta fein." 'Nuair a 
chuala na ministearan so chuir iad 
teachdaire thun a' Phrionns' a dh' 
fheoraich am faodadh iad Righ Seoras 
a chuimhneachadh 'n-an urnaighean. 
Chuir am Prionnsa fios thuca, gum 
biodh ordugh a thoirt dhaibh sin a 
dheanamh an aghaidh an aobhair mu 
'n do tharruinn e a chlaidheamh, ach 
a dh' ainean sin, gun robh e toirt gach 
dearbhachd dhaibh nach mothaich-
eadh iad geibhinn sam bith bhuaidhe-
san air briathran mi-iomchaidh a dh' 
fhaodadh iad a gnathachadh. Ach a 
dh' aindeoin gach c6mhdaich dh' an 
d' fhuair an luchd-crabhaidh so bho 
Thearlach, cha do dhirich duine dhiu 
a' chrannag fad 'sa dh' fhan am Pri­
onnsa sa' bhaile ach aon Mhinistear 
da'm b' ainm Mac-a-Bhiocair, chaidh 
esan a shearmonachadh air an ath 
Shabaid. An deigh dha an urnaigh 
ghnathaicht' a chuir suas air son Righ 
Deorsa, chuir e 'n ath achanaich suas 
as leth a Phrionns', anns na briath­
ran so,—"Agus air son an oganaich 

so a thainig 'n-ar measg a dh' iarraidh 
cruin talmhaidh, deonaieh Thusa 
bho f fhabhor trocaireach dha crun 
neamliaidh." Ged do bha iomadaidh 
dheth na Gaeil !s an Eaglais ag eisd-
eacb a mhinistear eudmboir so, agus 
ged do thuig iad brigh na labhair e ma 
Theai-lach math gu leor cha dubhairt 
iad facal ma dheibhinn, agus tha mi 
a l.'::i chreidsinn nach mo chanadh am 
Prionnsa fein, ged do bhiodh e ga 
eideachd. Air madainn Di-luain, an 
t: ;>as latha fichead de'n mhios, thug 
an Prionnsa mu'n airidh a ghairm 
gu'n lobh an t-shlighe reith eadar 
Duneideann agus gach aite de'n duth-
aich, agus gun robh esan a toirt a 
chbmhdaich dhaibh gum biodh iad 
fein agus an cuid sabhailt. 

An deigh so, fhuair na Gaeil ordugh, 
iad a clhol a rannsachadh air son arm-
achd air feadh a' bhaile agus na duth-
cha mu'n cuairt da. Thug so cothrom 
do shlaightearan bradacha, diamhan-
acb, a bha fuireach air sgath Dhun-
eideinn, an eadhlain fein a ghnathach-
adh le mor bhuannachd agus thear-
uinnteachd—rinn gach fear dheth na 
baobhan brcidacha so deiseachan Gael-
ach dhaibli fein. gus am biodh iaa col­
tach ri feachd nan Gael, agus thoisieh 
iad air togail else bho mhuinntir na 
duthcha ann an ainm a' Pbrionnsa, 
agus toirt caoiteasan sgriobhta ann an 
ainm cuid dheth na h-oifigich Ghael-
ach do cho liugha's bho 'n d' fhuair 
iad airgead, agus a mhuinntir aig 
nach robh airgead-laimhe gu thoirt 
dhaibh, thug iad uapa luacha-peighicn 
dheth gach ni a b' fhearr na cheile a 
fhuaras aca, air uairean ghabhadh iad 
an t-im's an caise, a' cantainn aig an 
am cheudna gun d'orduich am Prionn­
sa dhaibh na h-uile neach aig nach 
robh airgead-ullamh a ghnathachadh 
air an t-sheol ud.—Choisinn dol a 
mach na graisge so mi-chliu agus 
gamhlas do na Gaeil air feadh nan 
duchanan ud gus an latha 'n diugh-^-
faodaidh mi aithris mar a bha na Gaeil 
a triall air an aghaidh gun robh iad a 
fosgladh gach priosain agus a cuir nan 
ceannairceach agus gach luchd do-
bheairt eile fa-sgaoil, agus b' iad so a 
cheart bhuidheann a bha goid agus a 
spuileadh ann an ainm agus ann an 
riochd Ghael. 

Co-dhiu, thainig air Tearlach gu 'm 
b' eiginn da cis a thogail, thug e air 
muinntir Dhuneideinn mile pailcann 
agus sia mile daothainn bhrdg a dhe­
anamh dha air son feum na feachda. 
Thainig a chain so cho trom a's gu'm 
b' fheudar leth-chrun a chuir air a' 
phund-Shasunnach mhail air gach 
teaghlach chum nacosgais so aphaigh-
eadh. Bho mhuinntir Ghlasacho, 
thog e 5500 Pund-Sasunnach.—Ghlac 
e gach ionbhas a bh' ann an taighean 
Cuspainn Libhte agus Bhorostoness 
agus gach ait' eile mu'n cuairt, agus 
chaidh a reic air son airgeid ris na 
smugaileirean, bho 'n d' rinn na 
gaidsearan, agus luchd nan taighean 
Chuspainn a thabhairt. 

(Hi leantuinn.) 

B L I A D H N A , - -• -
S I A M I O S A N , -
T R I M I O S A N , 

Cuirear am paipear gu luchd-gabhail ann am 
Breatuinn, an New Zealand, 's an duthchannan 
oein eile air son $1.52, neo 6s. 3d. 'sa bhliadhna, 

Tha 'phris ri bhi air a phaigheadh toiseach na 
bliadhna. 

Cuirldh iadsan a tha comasach air Gailig a 
sgriobhadh, comain mhor oirnn, le bhi cur g' ar 
n-ionnsuidh, o am gu am, litiiehean, naigh-
eachdan, no seanchas sam bith eilo a bhiodh 
air a mheas taitneach leis an luohd-leughaidh. 
An uair a bhios neach sam bith a sgriobhadh 
ugainn ann an Gailig, thugadh e an aire do na 
seolaidhean a leanas:— 

Na sgriobh ach air aon taobh de n 
phaipeir. 

Na biodh an sgriobhadh ro mhoanbh. agus 
dean e eho soilleir agus cho furasda leughadh 
s 'is urrainn dhut. 

3. Fag farsuingeachd air chor's gur urrainn 
dhuinn eeartaohadh no atharrachadh a bhios ri 
dheanamh a ehur eadar na facail agus eadar na 
sreathan. 

Biodh gach litir us eile air a seoladh gu 
P U B L I S H E R S " MAC-TALLA," 

S Y D N E Y , C A P E B K E T O N 

DI-HAOINE, SEPTEMBER 14, 1900. 

Tha cuisean ann am Pekin 'nam 
brochan, agus tha e doirbh ri fchuig-
sinn ciamar a tha 'dol. Tha cuid de 
na rioghachdan mora de6nach am 
baile fhagail ma gheibh iad geallaidh-
ean o na Sineich gu'm bi beatha agus 
cuid nan coigreach sabhailte, ach tha 
cuid eile 'tha dhe'n bharail gur fhearr 
dhaibh fuireach ann. Tha fhios aca 
air an cosg cho fiachail 'sa bhiodh 
gealladh dhe'n t-sedrsa sin bho Shin-
each. Tha na Sineich deiseil gu 
gealladh sam bith a thoirt, agus bi'dh 
iad a cheart cho deiseil gu gealladh a 
bheir iad a bhristeadh cho luath 'sa 
gheibh iad an cothrom. Cha'n eil 
sluagh air ur-uachdar an domhan a 
bheir barr air na Sineich anns an 
d6igh sin mur eil na Turcaich. Tha 
e air a radh gu faigh foighidin furt-
achd, agus's ann le foighidin a mhain 
a gheibhear a mach ciod a tha ri bhi 
air a dheanamh ann an Sina. Aig an 
am so cha'n eil moran 'ga dheanamh 
ach a feuchainn ri c6rdadh a 
dheanamh eadar na rioghachd­
an, agus ma's fior gach sgeul a 
tha tighinn, cha'n eil iad a. dol a ch6r-
dadh idir. Tha iad a nise anns a' 
bhaile o chionn mios. Cha'n eil im-
pire, prionnsa no neach eile aig am 
bheil gnothuch ris an riaghladh air 
faotainn; tha 'n duthaich mar sin 
gun riaghladh idir. Tha'n t-arm 
E6rpach a' dol a mach 'sa steach mar a 
thoilicheas iad fhein, gun duine cur 
'nan aghaidh. 

Tha cuisean a' soirbheachadh le 
Breatunn gu math anns an Transbh-
aal. Tha Morair Roberts an deigh 
an duthaich sin aonadh ri fearainn 
Bhreatunn, tha 'n t-arm Boereach air 
a lagachadh, 's tha aireamh mhor 
dhe'n t-sluagh air a dhol air ais gu'n 
tuathanachas. Cha bhi iadsan a tha 
'fuireach fo'n armaibh fada gun sgap-
adh. Tha Oom Pol a nise gun duth­
aich, mar a dh'fhaodadh e bhi cinn-
teach a bhitheadh e 'nuair a bha e cho 
amaideach 's gu'n do th6isich e air 

cogadh ri Impireachd Bhreatunn. 
Cha'n eil ni a dhith air na Breatunn-
aich a nise ach Crugar fhein a ghlac-
adh. Cho luath 'sa theid aca air sin 
a dheanamh,mo cho luath 'sa dh'fhagas 
e 'n duthaich, bidh an cogadh seachad, 
agus bidh ceann a deas Africa gu 
h-iomlan a mealtuinn na sithe fo 
bhratach dhearg Bhreatunn. 

Tha Uisdean Tain Domhnullach, 
priomhair Mhanitoba, an deigh an 
dreuchd sin a leigeil uaithe, 's tha e 
dol a ruith ann am Brandon air son 
na h-ard-pharlamaid. Tha Uisdean 
Iain 'na dhuin' bg, tapaidh, ann an 
iomadh d6igh coltach ri 'athair, agus 
bidh e 'na neart mor do na conserva­
tives, a' phairtidh d'am buin e. 

Eachdraidh nan Dughallach. 

Bho'n thug MAC-TALLA roimhe so 
seachad eachdraidh Teaghlaich Diuc 
Earraghaidheil, bhiodh e nise toilichte 
le roinn de 'chairdean gu'n tugadh e 
dhaibh eachdraidh Teaghlaich Mhic 
Dhughaill Dhunolla, neo mar a their 
cuid ris, Mac Dhughaill Lathurna, 
bho linn an treun laoich ainmeil ud, 
Iain Ciar Lathurna, gus an latha 'n 
diugh, le 'n cuid thoidalan. Agus 
mar an ceudna co-dhiu bha iad a 
seirbhiseachadh an arm tire no'n cabh-
lach na mara. Agus cuideachd co 
'mac athar a tha 'san t-Seanalair Sir 
Padruig Dughallach a bha ann an 
Canada agus anns na roinnean iosal 
mar an ceudna beagan bhliadhnaich-
ean air ais. 

Ur caraid dileas, 
CJTOCAN O I C H - O I C H . 

Iadsan a Phaigh. 

Murchadh Moireastan, Sidni. 
Padruig Moireastan, Sidni. 
An t-Urr. I. F. Forbes, Sidni. 
Iomhar Domhnullach, Sidni Tuath. 
A. F. Moireastan, Sidni Tuath. 
Domhull Mac Amhlaidh, Glace Bay. 
Domhull Mac Leoid, (clachair), Glace Bay. 
Gilloasbuig Domhnullach, Bridgeport. 
Iain S. Domhnullach, Leitche's Creek. 
Cairistiona Nie-a-Bhlocair, Port Morien. 
Eoghan Mac Leoid, Gabarus. 
Bean Iain Mhic Citheagain, Home's Road. 
Bhean Thormaid 'Ic Aonghais, Ingonish. 
Eoghan Gillios, Braigh Mhargaree. 
D. S. Mac Fhionghain, Shunacadie. 
A. D. Mac Gill-fhaollain, Dunbheagain. 
Uisdean Mathanach, Marion Bridge. 
D. Mac-an-Fhuchdadair, Acarsaid Chloinn 

Fhionghain. 
Raonailt Nic Gilleain, Stirling. 
Iain A. Gillios, S. "VV. Margarec. 
D. J. McNeill, Eilean Christmas. 
An t-Urr. Iain Mac-an-Toisich,Malaga watch. 
Padruig Mac Gill-fhinnein, Baddeck. 
Domhull Caimbeal, Bras d'Or Mor. 
D. A. Mac-a-Ghobha, am Baighe 'n Iar. 
An t-Urr. A. Mac Coinnich, "Victoria Mines. 
An t-Urr. Alasdair Ros, Hogamah. 
An t-Urr. C. Mac Coinnich, am Beighe 'n Iar. 
Raonull Gamaran, Amhuinn Deas, N. S. 
L. Camaran, Antigonish. . " 
Aonghas Mac Aonghais, Georgeville, N. S. 
Domhull Mac Rath, "Vancouver, B. C. 
Ceit F. Nic Leoid, Peveril, Que. 
Murcha Mac Laomuinn, Quincey, Mass. 
Dr. A. F. Mac Leoid', Spokane, Wash. 
Aonghas D. Moireastan, Graniterille, Vt. 
Aonghas Mac Cuthaig, Cnoc nah-Eaglais, Ont. 
D. R. Mac Cuthaig, 
D. R. Mac Gillcbrath, 
Domhull Mac Cuthaig. Dalkeith, " 
Tormad Mac Rath, Alexandria, " 

. H. REYNOLDS, 
ARD CHEANNAICH'-AODAICHEAN, 

South Charlotte St., Sidni. 

Tha stoc de dh' aodaichean Fhirionnach 
againn na's motha na tha aig ceannaiche 
sam bith eile tha 'n Sidni. Tha sinn 'gan 
ce'annach 'nan tomadan mora, air prisean 
isle, agus mar sin theid againn air an creic 
saor. Tha iad gle chumadail, air an sar 
dheanamh, agus tha deagh chosg annta. 

Deiseachan matha Iaidir 
de chloth gorm = = $5.00. 

The Nova Scotia 
Furnishing Co., 

LIMITED,-——— 
A ehuideachd a's notha tha 'n Canada air son dean-
amh us creic 

Aimeis=Taighe 's. Brait=Urlair 
Tha Stoc mor againn daonnan air laimh 'nar tigh-
ceannachd, air 

— spaih SHEARLOT, SIDNI. 
Tha sinn a' creic gach seors' iimsridh air an cuirear feum am broinn taighe. 
Tha ar prisean ceart. Taghail againn. 
"Ceaunaich o'n chuideachd a's motha, 's caomhain t' airgead." 

Sanas do Chinn . . 

Theaghlaicheaii. 
Î Rl Nuair a bhios tu ceanach ni sam bith air son na dachaidh, 's coir dhut a bhi 
_5§K' cinnteach gu bheil e math. Cha'n eil ni a's dorranaiche na Airneis Ur fhaot-
fSSh ainn a tha air a droch dheanamh, no Brat-urlair a tha crion. Againne 
?̂8̂  gheibhear an deanamh's an stuth a's fhearr. 

Arineis Ghrinn. 
Iomadh seorsa ur agus eireachdail. 

Brait=Urlair Bhriagha. 
Na seorsachan a bhios buan 'sa chumas an dath. 

Gach Seors' Innsridh Taighe. 
Innsidh sinn gu toileach na chosgas e dhut rum no 
tigh uidheamachadh. 

GORDON & KEITH, 
SIDNI, C. B. A. J. GRANT, m a n a g e r . 

r \ O-RHIIAI AHH ^ e s n e o r s a sam bith air 
V I A * O t l U / l t v / \ l / I l a dheanamh g u snasail 
an oifis a phaipeir so. Sgriobh air son phrisean. 

NAIQHEACHDAN. 

Chaidh Cordua, an t-oifigeaoh Boer-
each a bha air fheuchainn comhla ri 
aireamh eile air son a bhi dol a thoirt 
ionnsuidh air Morair Roberts a ghlac-
adh, fhaotainn ciontach, agus bha e 
air a chur gu bas air an t-seachdain 
s'a chaidh. 

Tha fear de na saighdearan a dh' 
fhalbh a Ceap Breatunn do'n Trans-
bhaal a's t-earrach s'a chaidh air till-
eadh dhachaidh,—Seumas Scott a 
Seana Bhridgeport. Chaidh a le6n-
adh ann am blar Phaardeburg, agus 
air dha a dhol am feobhas fhuair e 
cead tigh'nn dhachaidh. 

Dh'fhuirich an deigh mu chlad-
aichean a tuath Labrador moran na 
b'fhaid' air an t-samhradh so na b' 
abhaist, agus chuir i call mor air na 
h-iasgairean. Bha moran de na soith-
ichean air am bristeadh leis an deigh, 
agus chaidh bataichean us lin a chall, 
Cha robh an t-iasgach mar sin ach gle 
fhad air ais, agus tha e cunnartach 
gu'm bi gorta measg nan iasgairean re 
a' gheamhraidh. 

Bha storim mhor againn an so oidh-
che Di-ciaduin. Shil ui>:ge trom an 
toiseach, agus an deigh mheadhon-
oidhche thoisich a ghaoth air seideadh 
gu laidir. Cha d'rinneadh call a b' 
f hiach 'sa bhaile no 'san acarsaid ach 
gu'n deachaidh dha no tri bhataich-
ean seolaidh a bh'air acair a thilgeadh 
air tir. Cha'n eil teagamh nach d' 
rinneadh call air soithichean a bha air 
muir 's timchioll nan cladaichean, 
ach cha d'fhuaireadh sgeul orra fhath-
ast. 

Ma gheibh thu cuibhrig is paipear 
litreach anns an aireamh so dhe 'n 
M I I A C - T A L L A , na dean dearmad air an 
cur gu feum gun dail. Tha sinn nor 
fheumach sir an airgead ; tha cosgais 
mhor ann a bhi 'cur am mach a' 
phaipeir, agus feumaidh gach aon a 
tha 'ga gbabhail a phaigheadh, air 
neo cha soirbhich leinn, Ma phaigh 
thu fhein cheana, feuch ri fear-gabh-
ail ur fhaighinn, agus cuir an cuibh­
rig 'sam paipear gu feum a' cur air 
adhart an dolar. 

%Tha Bresci, am fear a mhort righ 
Humbert, ri bhi air a chumail fad 
bliadhna ann an toil-dubh sia troigh-
ean a dh'fhad's tri troighean a leud. 
Pad na h-uine sin cha'n fhaic e leus 
soluis, cha chluinn e guth duine, 's 
cha'n fhaod e eadhon bruidhinn ris 
fhein. Cha'n fhaigh e de bhiadh ach 
aran us uisge, agus sin uair san latha. 
'Se priosanach gle ainneamh a bhios 
be6 an ceann bliadhna dhe'n ghiull-
achd so ; iadsan a bhios be6, bidh iad 
mar is trice air a dhol as an rian. 

Thug sinn iomradh anns an aireamh 
mu dheireadh air fear Niall Mac 
Aidh, ann an Caledonia Mines, a bhi 
air chall. Fhuaireadh a chorp air a 
chladach aig Schooner Pond maduinn 
Di-satharna s'a chaidh. Thug anjWy 
a mach gu'm b'e tuiteam bhar na 
drochaid a rinn e, agus gu robh e 
air a bhathadh. Cha d' fhuaireadh 
laraichean sam bith air a chorp, agus 
bha beagan airgeid air fhaotainn ri 
thaobh, nithean a dhearbh nach robh 
lamh aig duine 'na bhas. Tha e col-
tach gu robh e ag 61 re an fhs 
agus gu robh e air an daoraich 
a thachair an sgiorradh a dli' 
araich "a'bhas dha. 

as. ur, 
nuair 
aobh-

Bha coinneamh aig na liberals anns 
an rink oidhche Di-ciaduin, aig 'n do 
liubhair na h-Onaraich Deovsa H. 
Murray, W . S. Fielding agus TJilleam 
Patterson, 6raidean. Bha aireamh 
mhor sluaigh a lathair, ged a bha 'n 
oidhche fliuch, stoirmeil, agus fhuair 
na h-uaislean deaah eisdeachd. 

Tha E. L. Robertson, a Port Will­
iam,Ontario, air tilleadh bho chuairt a 
thug e do Ghaidhealtachd na h-Alba, 
ag amharc air a chairdean a tha fath-
ast a' comhnuidh an "Tir nam Beann." 
Tha e nis' ann an Sidni, an deigh aite 
ghabhail comhla ri J. C. Mills. Tha 
e 'g radh gu bheil e c6rdadh ris gu h-
anabarrach cho Gaidbealach 'sa tha'm 
baile's an duthaich mu'n cuairt. 

M H I C -

S., ag 
ngainn 
phaip-

Tha aon de luchd-gabhail 
T A L L A ann an Georgeville, N" 
radh so an am dha bhi cur 
paigheadh bliadhn' eile dhe'n 
eir :—''Tha mi nise 'nam shearm duine, 
agus bha mi uair no dha a' smaoin-
eachadh gu feumainn sgur a ghabhail 
a phaipeir, ach tha mi 'n deigh a leith-
id de mheas a ghabhail air 's nach 
b'urrainn domh deanamh as aonais." 
Tha sinn an dochas nach eil ar caraid 
faisg cho sean 'sa bhitheas e, agus gu'm 
bi e 'gabhail tlachd 'sa M H A C - T A L L A 

fad iomadh bliadhna fhathast. 

Chaidh na gearradairean ann am 
meinn ghuail Sidni Tuath a mach air 
strike mu mheadhon na seachdain s'a 
chaidh, ag iarraidh tuilleadh tuaras-
dail. Anns an earrach bha iad a 
faighinn 40 sent air son gach lan bocsa 
a thomhaiseadh seachd ceud deug 
punnd. Dh'iarr iad aig an am sin 45 
sent am bocsa, agus chaidh sin a thoirt 
dhaibh. Air an turus so sheas iad 
am mach air son 50 sent am bocsa. 
An deigh dhaibh a bhi 'nan tamh dha 
no tri lathaichean, fhuair iad sin, agus 
chaidh iad air ais a dh' obair. 

Tha na fiosan mu dheireadh a thain-
ig a Galveston ag innse gu bheil air­
eamh nam marbh moran na's motha 
na bha a cheud sgeul ag radh, agus gu 
robh a dha no tri mhiltean air a' 
chuid a's lugha air an call. Tha air­
eamh mhor mheairleach air cruinn-
eachadh do'n bhaile, agus a' spuinn-
eadlr nan corp ; tha buidhean shaigh-
dearan air geard ann, ach cha'n urrainn 
daibh casg a chur orra gu buileach. 
Chaidh aon duine dubh a ghlacadh 
aig an d'fhuaireadh tri meoirean fich-
ead a ghearr e bhar nan corp air son 
na faineachan fhaotainn. 'Se daoine 
dubha mar is trice bha ris an obair 
oillteil sin. 

Thainig sgrios uamhasach air baile 
Ghalveston, an Texas, Di-satharna s'a 
chaidh. Thainig stoirm mhor le uisge 
trom, agus bha chuid bu mhotha 
dhe'n bhaile air. a chur as a cheile, 
agus thatar a' meas nach bu lugha na 
mile pearsa a chaill am beatha. Tha 
am baile air a shuidheachadh air 
rudha no eilean an ear air a Ghulf of 
Mexico, agus bha 'n stoirm cho anab-
arrach laidir's gu robh e air a chur 
fodha cha mhor gu h-iomlan le lan na 
mara. Lean i a' chuid bu mhotha 
dhe'n oidhche, agus 'sa mhaduinn bha 
am baile gu leir na dhraoighnich. 
Bha mu dheich mile fichead sluaigh 
anns a' bhaile, agus tha mu'n darna 
leth dhiubh air am fagail ann am 
bochdainn, gach ni a bh'aca air a 
sguabadh air falbh. 

A Phris air am bheil sinn a r 

creic cleise mhath "D . B." de 

Chloth cloimhe. 

M a tha deis' ur a dhith ort, 's gu bheil thu air son luach t'airgeid 
fhaighinn, cha'n eil aite 's an fhusa dhut sin a dheanamh na anns 
an stor againne. Na ceannaioh air chor sam bith gus am faic thu 
an stoc a th'againn. 

30 paidhir de B H R O G A N D E A E G A B H A N , d»f ( \ r 
" O X F O R D S " a b'abhaist a bhi $3.00, anise $ I « " d 

25 paidhir de B H R O G A N O B R A C H a b' £ 1 

abhaist a bid $1.50, a nise - $l»OL 
100 paidhir de T H R I U B H S A I R E A N matha 

" T I V E R A " a thatar a creic ann an storaich-
ean eile air 98c. agus $1.25, a falbh air . . 

=Gheibh thu t'airgead air ais mur bi thu 
riaraichte. 

therlan 

* ^ C L L Y & DODGE, 1 
DEALBHADAIREAN 

<$> Seomar Dhealbh ur os cionn Stor Aonghais Mhic Ghuaire. <§> 

<§> # ^ . , _ ^ 
^ Obair Mhath air a deanamh an ^ ^ 

^ ealamhachd, 's air pris reusanta. J> ^ 

# # 
4 FAIC AR N-OBAIR. * CORD AIDH I RIUT. | > 

| Ma tha thu air son 

Fasanta I 
• • • 9 • « 

bhi agad air aa t-samhradh so, 
faie na seopsaehan a tha aig 

F. FALCONER & SON. 

Buggies, Phaetons, Expresses 
agus Road Carts. 

Tha'n Aeuinn againn euid-
eaehd. 

Prisean eeart. Cuir deueh-
ainn oirnn. 

F. FALCONER & SON, ± 

•r Luehd-reie Charbad, Aeuinn agus Thruneaiehean. - - SIDNI, C B. X 

SMOC AG US CAGAINN . . . . . 7 7 ~ " 

P A T R I O T T W I S T 
an seann charaid—na's fhearr na bha e riamh. 

55 = = = T o m b a c a Ban S m o c a i d h . 

Ceann is fhiach 10c. air 5c. A n cunnradh a's fhearr a 
bha riamh an Canada. SMOC MHATH. FETJCH E. 

BROQ-S;;NEACADA DHEARQ AIR A H-UILE CEANN, 
Dec 8, '99,—lyr. 

| 


